ՀԻՄՆԱՎՈՐՈՒՄ
[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒՆԻՍԻ 9-Ի N 842-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ  ՀՈԿՏԵՄԲԵՐԻ 6-Ի N 1562-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

1. Ընթացիկ իրավիճակը և իրավական ակտի ընդունման անհրաժեշտությունը
2022 թվականի հունիսի 9-ի թիվ N 842-Լ որոշմամբ ՀՀ կառավարությունը հաստատել է «Հայաստանի Հանրապետության սահմանամերձ բնակավայրերում ընտանիքների բնակարանային մատչելիության ապահովման պետական աջակցության 2022-2024 թվականների ծրագիրը» (այսուհետ՝ Ծրագիր), որը նպատակ ունի աջակցել ընտանիքների բնակարանային պայմանների բարելավմանը՝ համապատասխան պայմաններ ապահովելով սահմանամերձ բնակավայրերում ընտանիքների (տնային տնտեսությունների) կայուն զարգացման համար։
ՀՀ կառավարության 2022 թվականի հոկտեմբերի 6-ի N 1562-Լ որոշմամբ հաստատվել է «Հայաստանի Հանրապետության սահմանամերձ բնակավայրերում ընտանիքների բնակարանային մատչելիության ապահովման պետական աջակցության 2022-2024 թվականների ծրագրի իրականացման կարգը»։
2024 թվականի հունվարի 30-ի դրությամբ ՀՀ աշխատանքի և սոցիալական հարցերի նախարարության Միասնական սոցիալական ծառայության (այսուհետ՝ ՄՍԾ) հետ Ծրագրի շրջանակներում համագործակցության պայմանագիր է կնքել թվով 6 կազմակերպություն՝ 5 բանկ և 1 վարկային կազմակերպություն, որոնց միջոցով ստացվել և ՄՍԾ կողմից հաստատվել է շուրջ 369 շահառուի հայտ, որից 224-ի հետ հիփոթեքային վարկավորման պայմանագիրը կնքվել է և վարկը (հերթական փուլը) տրամադրվել է։
Նախագծի հիմնական նպատակն է վերանայել ծրագրի պայմանները, ինչը հնարավորություն կտա այլ բանկերին ևս միանալ ծրագրին և կազմակերպության սեփական ռեսուրսով իրականացնել վարկավորում, ինչպես նաև երկարաձգել ծրագրի գործողության ժամկետը։

1. Առաջարկվող կարգավորման բնույթը
Ներկայացվող նախագծով առաջարկվում է բարելավել Ծրագրի իրականացման պայմանները, ինչպես նաև երկարաձգել Ծրագրի գործողության ժամկետը։ Մասնավորապես՝
1) նախագծի 1-ին կետի 1-ին ենթակետով և 2-րդ կետի 1-ին ենթակետով առաջարկվող փոփոխությամբ նախատեսվում է Ծրագրի գործողության ժամկետը երկարաձգել 1 տարով, ինչը հնարավորություն կտա Ծրագրի գործողության ժամկետի ավարտին ունենալ ամբողջական պատկեր և գնահատել Ծրագրի արդյունավետությունը, քանի որ Ծրագրով սահմանված է, որ գործընկեր կազմակերպության հետ վարկային պայմանագրի կնքման օրվանից 3 տարվա ընթացքում շահառուն պետք է ներկայացնի Հայաստանի Հանրապետության կառավարության 2015 թվականի մարտի 19-ի N 596-Ն որոշմամբ սահմանված ավարտական ակտը.
2) նախագծի 1-ին կետի 3-րդ ենթակետով առաջարկավող լրացմամբ սահմանվում է բանկի սեփական ռեսուրսով վարկավորման դեպքում տոկոսագումարների գծով աջակցության նոր սահմանաչափն ու դրա նկարագիրը.
3) նախագծի 1-ին կետի 4-րդ ենթակետով առաջարկվող լրացմամբ կարգավորվում են այն դեպքերը, երբ կառուցապատման համար նախատեսված հողամասը կամ կիսակառույց շինությունը սեփականության իրավունքով պատկանում է նաև շահառուների երեխաներին, ինչը նշանակում է, որ այդ հողամասի վրա կառուցվող տունը ևս պետք է սեփականության իրավունքով պատկանի շահառուների երեխաներին։ Ներկայումս գործող կարգավորմամբ նման դրույթ նախատեսված չէ, ինչի արդյունքում շահառուները ստիպված են լինում հողամասի կամ կիսակառույց շինության սեփականության վկայականից հանել իրենց երեխաների անունները (եթե առկա են).
4) նախագծի 2-րդ կետի 2-րդ ենթակետով առաջարկվող փոփոխությամբ կարգավորվում են այն դեպքերը, երբ վարկը տրամադրվում է 2 փուլով։ Հաշվի առնելով այն, որ կարգով սահմանված չէ փուլերի պարտադիր քանակ, գործընկեր բանկերը երբեմն վարկավորումն իրականացնում են 2 փուլով, որի դեպքում սույն դրույթի հետ հակասություն է առաջանում։
5) նախագծի 2-րդ կետի 4-րդ ենթակետով առաջարկվող փոփոխությամբ նախատեսվում է ուժը կորցրած ճանաչել գործընկեր կազմակերպություններից պահանջվող տեղեկատվության ստացման պահանջը, քանի որ Ծրագրի իրականացման համար մշակված ծրագրային ապահովումը հնարավորություն է տալիս ինքնաշխատ եղանակով ստանալ ցանկացած տեղեկատվություն։

1. Կարգավորման առարկան
Նախագծով բարելավվում են ՀՀ սահմանամերձ գյուղական բնակավայրերում անհատական բնակելի տուն կառուցելու նպատակով ՀՀ աշխատանքի և սոցիալական հարցերի նախարարության Միասնական սոցիալական ծառայության հետ պայմանագիր կնքած բանկ կամ վարկային կազմակերպություն դիմած շահառուներին հիփոթեքային վարկերի տրամադրման պայմանները։  

1. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխության մասին
Նախագծի ընդունման կապակցությամբ 2024 թվականի համար պետական բյուջեում եկամուտների և ծախսերի ավելացում կամ նվազեցում չի նախատեսվում։ 

1. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ աշխատանքի և սոցիալական հարցերի նախարարության կողմից` շահագրգիռ գերատեսչությունների հետ համագործակցությամբ:



1. Ակնկալվող արդյունքը
	Նախագծի ընդունման արդյունքում հնարավոր կլինի անխոչընդոտ իրականացնել Ծրագիրը, որով նախատեսվում է ապահովել բնակարանային ապահովության խնդիր ունեցող ընտանիքների՝ Հայաստանի Հանրապետության սահմանամերձ համայնքներում բնակարանային պայմանների բարելավումը, մեծացնել սահմանամերձ գյուղական բնակավայրերի բնակության պահանջարկը, նպաստել սահմանամերձ համայնքների ժողովրդագրական կայունության և զարգացման ապահովմանը։

1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021-2026թթ. ծրագրի 6.6-րդ կետի 5-րդ ենթակետից, այն է՝ «Տարածքային համախմբվածության բարձր մակարդակի ապահովում՝ հատուկ ուշադրություն դարձնելով սահմանամերձ տարածքներին՝ անցում կատարելով սոցիալական աջակցության մեխանիզմներից դեպի տնտեսական զարգացման մեխանիզմների ներդրում» և 4.6-րդ կետի 4-րդ ենթակետից, այն է՝ «Մշակվելու է բնակարանով ապահովման միասնական սոցիալական քաղաքականություն՝ ցածր եկամուտներ ունեցող, ինչպես նաև անապահով ընտանիքներին և խոցելի այլ խմբերին մշտական կամ ժամանակավոր կացարաններով ապահովելու նպատակով: Իրականացվելու են ծրագրեր՝ ուղղված կացարանի կարիք ունեցող ընտանիքների բնակարանային խնդիրների լուծմանը։»։

